
Sec. I.

. DISPOSICIONS XERAIS

MINISTERIO DE AGRICULTURA, ALIMENTACION E MEDIO
AMBIENTE

10691 Orde AAA/1772/2012, do 2 de agosto, pola que se modifican os anexos, IV, V,
VIll, X e XI do Regulamento xeral do Rexistro de Variedades Comerciais,
aprobado polo Real decreto 170/2011, do 11 de febreiro.

O Real decreto 170/2011, do 11 de febreiro, polo que se aproba o Regulamento xeral
do Rexistro de Variedades Comerciais e se modifica o Regulamento xeral técnico de
control e certificacion de sementes e plantas de viveiro, codifica todas as normas
referentes ao rexistro de variedades comerciais e aos rexistros de inscricion de diferentes
grupos de especies, e incorpora ao ordenamento xuridico interno a Directiva 2009/145/
CE da Comisién, do 26 de novembro de 2009, pola que se establecen determinadas
excepcions para a aceptacion de razas e variedades autdctonas de plantas horticolas
que fosen tradicionalmente cultivadas en localidades e rexidéns concretas e se vexan
ameazadas pola erosidn xenética, e de variedades vexetais sen valor intrinseco para a
producién de cultivos comerciais, pero desenvolvidas para o cultivo en condicidons
determinadas, asi como para a comercializacion de sementes das ditas razas e
variedades autdctonas.

Asi mesmo, o Real decreto 170/2011, do 11 de febreiro, incorpora tamén ao
ordenamento xuridico interno a Directiva 2010/46/UE da Comision, do 2 de xullo de 2010,
que modifica as directivas 2003/90/CE e 2003/91/CE, polas que se establecen
disposicions de aplicacién para os fins do artigo 7 da Directiva 2002/53/CE e do artigo 7
da Directiva 2002/55/CE, ambas as duas do Consello, con respecto aos caracteres que
0s exames deben analizar como minimo e as condicions minimas para examinar
determinadas variedades de especies de plantas agricolas e horticolas.

Por outra banda, a Directiva de execucion 2012/8/UE da Comisién, do 2 de marzo de
2012, modifica a Directiva 2003/90/CE, pola que se establecen disposicions de aplicacion
para os fins do artigo 7 da Directiva 2002/53/CE do Consello, con respecto aos caracteres
que os exames deben analizar como minimo e as condiciéns minimas para examinar
determinadas variedades de especies de plantas agricolas.

Por medio desta orde procédese a incorporacion da Directiva de execucién 2012/8/
UE da Comisién, do 2 de marzo de 2012, modificando os nimeros 6 dos anexos IV e V
do Regulamento xeral do Rexistro de Variedades Comerciais, aprobado polo Real decreto
170/2011, do 11 de febreiro, unicamente naquelas especies que son obxecto de
modificacién pola directiva.

Non ten sentido incluir na presente orde as especies sobre as cales non houbo
solicitude nin inscricion no Rexistro de Variedades Comerciais, o0 que non obsta para que
no futuro se deba ter en conta no caso de que se efectie unha solicitude de inscricién.

Tampouco se necesita incluir, por se se comercializan en Espafia, variedades dalgun
pais da Unién Europea, a vista do artigo 33.2 da Lei 30/2006, do 26 de xullo, de sementes
e plantas de viveiro e de recursos fitoxenéticos. Este precepto establece que as sementes
e plantas de viveiro que procedan de Estados membros da Unién Europea e pertenzan a
especies e categorias reguladas polas directivas comunitarias poderan ser
comercializadas libremente, sempre que cumpran todos os requisitos exixidos nelas.

Xunto a iso, por medio da presente orde tamén se modifican os nimeros 6 dos anexos
VIII, X e XI do Regulamento xeral do Rexistro de Variedades Comerciais, xa que os
protocolos de exame da Oficina Comunitaria de Variedades Vexetais (OCVV) foron
substituidos polos que se citan na presente orde.

Tanto a modificacion das especies nos anexos IV e V como nos anexos VIII, X e XI
realizase deixando inalteradas as demais especies actualmente existentes no
Regulamento do Rexistro de Variedades Comerciais.

Hai que advertir que por medio do artigo 33.2 do citado regulamento se establece
que, no que respecta a distincion estabilidade e homoxeneidade, a realizacion dos
exames oficiais para a admisién de variedades cumprira as condiciéns establecidas nos
protocolos para os exames de distincion, homoxeneidade e estabilidade, ditados polo
Consello de Administracion da OCVV, empregando todos os caracteres varietais que se
establecen nos citados protocolos.

Esta orde ditase con base na habilitacion normativa contida na disposicion derradeira
cuarta do Real decreto 170/2011, do 11 de febreiro, que faculta o titular deste
departamento para modificar os seus anexos.

Na elaboracion da presente orde foron consultadas as comunidades auténomas e as
entidades representativas dos sectores afectados.

Na sua virtude, de acordo co Consello de Estado, dispofio:

Artigo Unico. Modificacion dos anexos do Regulamento xeral do Rexistro de Variedades
Comerciais, aprobado polo Real decreto 170/2011, do 11 de febreiro.

Os anexos do Regulamento xeral do Rexistro de Variedades Comerciais, aprobado
polo Real decreto 170/2011, do 11 de febreiro, quedan modificados como segue:

Un. No numero 6 do anexo IV modificase o seu primeiro paragrafo, asi como os
datos correspondentes as suas especies que se sinalan a continuacion, co seguinte texto:

«6. Protocolos para os exames de distincion, homoxeneidade e estabilidade.

Aquelas variedades das especies que se citan a continuacion, que con
anterioridade ao 1 de outubro de 2012 iniciasen os exames oficiais para a sua
admisién no Rexistro de Variedades Comerciais, poderan ser aceptadas se
cumpren as disposiciéns establecidas nestes protocolos de exame ou, de ser o
caso, nos protocolos de exame que se encontraban en vigor ao se iniciar 0 exame
técnico.

Especies que cumpren cos protocolos de exame da OCVV:

Nome cientifico Denominacién comun Protocolo
FestucarubraL.............ccc.c.......... Festuca vermella................ TP 67/1/ do 23.6.2011.
Lolium multiflorum Lam................. Ray-grass ltaliano.............. TP 4/1 do 23.6.2011.
Lolium perenne L.......................... Ray-grass Inglés................ TP 4/1 do 23.6.2011.
Lolium x boucheanum Kunth........ Ray-grass hibrido............... TP 4/1 do 23.6.2011.

1. O texto destes protocolos pédese consultar na web da OCVV (www.cpvo.
europa.eu).»

Dous. No numero 6 do anexo V modificase o seu primeiro paragrafo, asi como os
datos correspondentes a sua especie que se sinalan a continuacion, co seguinte texto:

«6. Protocolos para os exames de distincion, homoxeneidade e estabilidade.

As variedades da especie que se cita a continuacioén, se con anterioridade ao 1
de outubro de 2012, iniciou os exames oficiais para a sua admisiéon no Rexistro de
Variedades Comerciais, podera ser aceptada se cumpre as disposicidons
establecidas neste protocolo de exame ou, de ser o caso, no protocolo de exame
que se encontraba en vigor ao se iniciar o exame técnico.

Especie que cumpre cos protocolos de exame da OCVV:

Nome cientifico Denominacién comun Protocolo

Brassica napus L.................... Colza...uoeiiciiiiieieeeceee e, TP 36/2 do 16.11.2011.

1. O texto deste protocolo pdodese consultar na web da OCVV (www.cpvo.
europa.eu).»

Tres. O numero 6 do anexo VIII substituese polo seguinte texto:
«6. Protocolos para os exames de distincion, homoxeneidade e estabilidade.

A aquelas variedades da especie que se cita a continuacion, que comezasen
as observacions dos seus caracteres antes da data de entrada en vigor deste novo
protocolo de exame, este non lles sera de aplicacion. Resultara de aplicacién este
novo protocolo de exame para aquelas variedades nas cales as primeiras
observacions de caracteres no primeiro ciclo de frutificacién se leven a cabo
despois da sua entrada en vigor.

Especies que cumpren cos protocolos de exame da OCVV:

Nome cientifico Denominacién comun Protocolo

Vitis vinifera L......................... Vide. ..o, TP/50/1 do 1.1.2008.

1. O texto destes protocolos pddese consultar na web da OCVV (www.cpvo.
europa.eu).»

Catro. No numero 6 do anexo X modificase o seu primeiro paragrafo, asi como os
datos correspondentes a sua seguinte especie que se sinala a continuacion, co seguinte
texto:

«6. Protocolos para os exames de distincion, homoxeneidade e estabilidade.

A aquelas variedades da especie que se cita a continuacion, que comezasen
as observacions dos seus caracteres antes da data de entrada en vigor deste novo
protocolo de exame, este non lles sera de aplicacion. Resultara de aplicacién este
novo protocolo de exame para aquelas variedades nas cales as primeiras
observacions de caracteres no primeiro ciclo de frutificacién se leven a cabo
despois da sua entrada en vigor.

Especies que cumpren cos protocolos de exame da OCVV:

Nome cientifico Denominacién comun Protocolo
Citrus reticulata blanco/Citrus nobilis Lour. | Mandarina............... TP 201/2 do 9.11. 2009.
/€ NIBridOS. ...

1. O texto destes protocolos pédese consultar na web da OCVV (www.cpvo.
europa.eu).»

Cinco. O numero 6 do anexo Xl substituese polo seguinte texto:
«6. Protocolos para os exames de distincion, homoxeneidade e estabilidade.

A aquelas variedades da especie que se cita a continuacién, que comezasen
as observacions dos seus caracteres antes da data de entrada en vigor deste novo
protocolo de exame, este non lles sera de aplicacion. Resultara de aplicacion este
novo protocolo de exame para aquelas variedades nas cales as primeiras
observacions de caracteres no primeiro ciclo de frutificacién se leven a cabo
despois da sua entrada en vigor.

Especies que cumpren cos protocolos de exame da OCVV:

Nome cientifico Denominacién comun Protocolo

Fragaria x ananassa Ducht....................... Amorodo...........c...... TP 022/2 do 1.11.2008.

1. O texto destes protocolos poédese consultar na web da OCVV (www.cpvo.
europa.eu).»

Disposicién derradeira primeira. Incorporacion de dereito da Unién Europea.

Mediante esta orde incorpoérase ao dereito espafiol a Directiva de execucion 2012/8/
UE, da Comision, do 2 de marzo de 2012, que modifica as directivas 2003/90/CE, polas que
se establecen disposiciéns de aplicacién aos fins do artigo 7 da Directiva 2002/53/CE do
Consello e do artigo 7, no que concirne aos caracteres que os exames deben analizar

como minimo e as condiciéns minimas para examinar determinadas variedades de
especies de plantas agricolas e horticolas.

Disposicion derradeira segunda. Entrada en vigor.

Esta orde entrara en vigor o dia seguinte ao da sua publicacion no «Boletin Oficial del
Estado».

Sera de aplicacion a partir da sua entrada en vigor respecto dos numeros tres, catro e
cinco do seu artigo Unico e a partir do 1 de outubro de 2012 respecto dos seus numeros
un e dous.

Madrid, 2 de agosto de 2012.—O ministro de Agricultura, Alimentacion e Medio
Ambiente, Miguel Arias Cafiete.

http://www.boe.es BOLETIN OFICIAL DEL ESTADO D. L.: M-1/1958 - ISSN: 0212-033X




